
Gulzoda SOATOVA,
Alisher Navoiy nomidagi Toshkent davlat o'zbek
tili va adabiyoti universiteti tayanch doktoranti

ADABIY TANQIDIY MAQOLALARDA BADIIY MATN TALQINI

(“Maorif va o‘qitg‘uvchi” jurnali materiallari asosida)

“Maorif va o‘qitg‘uvchi” jurnalida 1925-1929-yil-
larda oz davridagi ko‘zga ko‘ringan asarlarning yu-
tug va kamchiliklarini ko‘rsatib beruvchi talaygina
e’'tiborga molik adabiy-tanqgidiy asarlar nashr etilgan.
Jurnalning 1925-yil 4—8-sonlarida Vadud Mahmudning
“Bugungi she’rlarimiz va san’atkorlarimiz”, 2-sonida
G'ozi Olimning “Adabiyot to‘g'risida xato nazariyalar”,
7-8-sonlarida Cho‘lponning “Ulug‘ hindiy”, 9-10-son-
larida Vadud Mahmudning “Turk adabiyoti tarixi’,
1926-yilning 1-sonida Xanif Burnoshefning “ljtimoiyot
darslari” kabi 17 ta tanqidiy magola nashr etilgan.

Vadud Mahmudning “Bu kungi she’rlarimiz va
san’atkorlarimiz” sarlavhali tanqgidiy magqolasida “
bashariyatning “urfoni koinot” hagida topg‘on yo‘llari-
ning eng muazzami va hayotiysi tasavvufdir”, ... san’at
san’at uchun emas, balki hayot uchundir” kabi haqgqoniy
va keskin fikrlar aytiladi. Muallif she’rni ikki turga bo‘ladi:
haqigiy va majoziy.

“Hagqiqiy ishg ruhi umumiyga hulul dardidirki, eng
yuksak va orifona bir amaldir.

Majoziy ishq esa oddiy va nafsoniy ehtirosdirki,
umumiy va tabiiy bir mayldir”.

Hagiqiy va majoziy ishg she’rning bu ikki jabhasini
yuzaga keltiradi.

Muallif “Navoiy, Fuzuliy, Ahmad Yassaviy, Mashrab
hagqiqiy ishq shoirlaridir’, deydi. Shuningdek, u yangi
adabiyotning paydo bo‘lish jarayoni, shakl va mazmun,
ijodkor va jamiyat, she’r texnikasi kabilar hagida ham
yozadi: “Shoir va shoir bo‘lg‘uvchilarimizning eng katta
ahamiyatsiz qarag‘on, diggat gilmag‘on nugtasi she'r
texnikasidir. Ularning mavzulari bilan olg‘on shakllari,
gabul qilg‘on vazn va ohanglari, so‘z tuzilishlarining
alogasi yo‘q hukmidadir...Bu robitalarni eski she’rga
usta Fitrat bilan yangi she’rimizning birinchi namoyan-
dasi Cho‘lponning oz-moz rioya qilg‘onini ko‘ramiz” [1:
57] deydi. Vadud Mahmud fikrlarini amerikalik mashhur
shoir Edgar Poning so‘zlari, tajribalari bilan asoslay-
di. Muallif Edgar Po o'z asarlarini yaratishda ilhomga
ahamiyatsiz o‘rin berib, she’r tamomila muhokama, hi-
sob va oflchak natijasi muqobilida ish tutishini keltirib
o‘tadi. Umarxonning she’rini Edgard Po asarlariga so-
lishtiradi va yosh ijodkorlarga namuna qilib ko‘rsatadi.
Navoiyning she’ridan misol keltirib [1: 58], uni kalima-
ning, tovushning ma’no bilan kelishmagi kerakligini yax-
shi tatbiq qilganligini aytadi:

Ko‘ngliga o‘guldi ko‘hi anduh,
Andubhi yig'ildi, go‘h to ko'h.

veb-sayt: www.tilvaadabiyot.uz

“Shu baytda “o” tovushining ugultisi, “g”"ning gum-
burlashi, “h”’ning sochilib ketishi va bu tovushlarning
takrori hagigatan tog‘ning vyiqilib, ustiga sochilib, may-
dalanib ketishiga, yiqilib daralarning to‘lub, bagqirib
ketishiga o‘xshamaydirmi?” degan fikrlar bilan maqola
yakunlanadi. Bu fikrlar Vadud Mahmudning nazariya va
badiiy unsurlardan yaxshi xabardor ekanini ko‘rsatadi.

Vadud Mahmud, professor Bahodir Karimov ta’kid-
laganidek, turli janrlarda asarlar yaratgan bo‘lsa-da,
ammo ko‘proq munaqqid sifatida tanilgan. Istigloldan
so‘ng V.Mahmudning hayoti va ijodi o‘rganila boshlan-
di, magolalari chop etildi. Bu ishda, aynigsa, adabiyot-
shunos Bahodir Karimovning hissasi katta. U Vadud
Mahmud ilmiy merosi hagida ilmiy maqolalar chop
ettirdi, 1995-yilda nomzodlik dissertatsiyasini yozdi,
2000-yilda “Jadid munaqgidi Vadud Mahmud” risolasini
chigardi. 2007-yilda Vadud Mahmud asarlarini to‘plab,
“Tanlangan asarlar” kitobini chop ettirdi. Ushbu kitob-
da “Bu kungi she’rlarimiz va san’atkorlarimiz” maqo-
lasi ham bor. Vadud Mahmudning 1925-1927-yillarda
“Maorif va o‘gitg‘uvchi” jurnalida muharrir yordamchisi
bo'lib ishlaganini shu kitobdan bilib olamiz. Professor
Naim Karimov ham “Istiglolni uyg‘otgan shoir” risolasida
Vadud Mahmud va Cho‘lpon munosabatlariga to‘xtalib,
munaqgqid ijodiga xolisona baho beradi. “O‘zbek adabiy
tangidchiligi tarixi” kitobida ushbu maqola haqgida shun-
day deyiladi: “1935-yilgi adabiy tanqid to‘g‘risida ma’ru-
za qilgan R.Majidiy Vadud Mahmudni shu maqolasiga
asoslanib, burjuaziya yozuvchisining tanqgidchisi deb
baholagani, bir jihatdan, davr adabiy siyosati millatpar-
varlik ruhidagi tanqidning ko‘zini ochirmaslikka harakat
gilganini bildirsa, ikkinchi bir jihatdan, davr adabiy tan-
gidga ham xuddi badiiy adabiyot kabi mafkuraviylikni
bosh mezon qilib go‘yganini ko‘rsatadi. “Holbuki tan-
gidda yaxshigina kuchga ega bo‘lgan Vadud o‘rtoq”
(N.Hakim)ning asl “vadudona” qgiyofasi, olimlik salohi-
yati, 20-yillar adabiy tanqidchilari orasidagi o‘ziga xos
individual uslubining eng muhim xususiyatlari shu ma-
golada tajassumini topgan edi” [2: 92].

Vadud Mahmudning islom, sharg va tasavvuf fal-
safasiga suyangani, Turkiya va o‘zbek adabiyotining
mushtarakligi haqgida aytgan fikrlari R.Majidiyga yog-
maydi va olimni bu maqolasi uchun ‘“idealist tanqgid-
chi” deb aytadi. Shu maqolasi sabab Vadud Mahmud
O‘zbekiston madaniyatchilarining ikkinchi qurultoyi za-
lidan “Cho‘lpon maddohi” aybi bilan quvildi. Shundan
keyin Botu va Sotti Husaynlar matbuotda uni qoralovchi

magqolalar bilan chiqgdilar. Holbuki, V.Mahmud mazkur
magolasida o'zbek nasri, nazmiga asosli va xolis baho
bergan edi.

Mazkur jurnalning 1925-yil 2-sonida chop etilgan
munozaraga boy maqolalardan biri — G‘ozi Olimning
“Adabiyot to‘g‘risida xato nazariyalar” nomli tangidiy
magolasi Abdurahmon Sa’diyning 1924-yilda nashr etil-
gan, o‘rta maktablar uchun mo'ljallangan “Amaliy ham
nazariy adabiyot darslari” asari hagida.

Muallif “Adabiyot darslari’dagi “buzuglik’larni ikkiga
ayiradi: 1) nazariyadagi buzugliklar; 2) tuzilish va tilda-
gi buzugliklar. “Men bu magolada ko‘proq nazariyadagi
xatolarg‘a to‘xtalaman. Chunki bir narsaning giymati un-
dagi fikrlarning mohiyatiga qarab belgilanadir”, deydi u.

A.Sa’diyning eng katta xatosi ijod masalasidagi
nazariy qarashlari ekanligini aytib, bu xususda xatolari-
ni birma-bir ko‘rsatadi. Asarda: to‘rt satr bilan anglatish
mumkin bo‘lgan masalani bir necha sahifa yozuv yozib,
o‘rinsiz nasihatlar, takrorlar bilan to‘ldirilganligini, “el
adabiyoti’ni “omma adabiyoti” deb xato atab, shun-
day muhim mavzuga 5 sahifa ajratganini, shuningdek,
adiblarimizni adabiy maktablar va ogimlarga bo‘lishda
mutasavvuf-mistik So‘fi Olloyorni “ogartish” maktabiga
kiritib, uni Behbudiy va Gaspirinskiy bilan tenglashtir-
ganini, Avloniy va Tavallo kabi adiblarni adabiy mak-
tabning boshiga o‘tkazib qo‘yganini, Navoiyni turli
maktablar orasida kashmakash qilishdek ko‘p yanglish-
larga yo'l qo‘yganini, tasavvuf adabiyotini Amir Temur
zamonidan boshlangan deb tarixni buzganligini, shu-
ningdek, “Tabiatlamali’, “ich ko‘ngil”, “qulog anglaydur”
singari xato jumlalar qo‘llaganini bildirib, asarga qu-
yidagicha baho beradi:

“1. limiy bir asar bo‘la olmaydir.

2. Tili, istilohi, uslubi buzugq.

3. Marksizm asosida yozildi deb da’vo qiling‘on bu
asarda moddiyunchiliq javhari ruhiyunchiliq axlati osti-
da ko‘milib golgan.

4. Bu asar usulsiz, ta’lim-tarbiya asoslarig‘a muxo-
lif, fikri xatolar bilan to‘lg‘on bir asar bo‘lg‘onlig‘i uchun
o'qitg‘uvchi va o'gig‘uvchilarimizga rahbar bo‘la olmay-
dur”.

G'ozi Olim “Amaliy ham nazariy adabiyot darslari”
asariga baho berishda xolis, shu bilan birga, bir oz o‘sha
davr gqonun-goidalari nugtayi nazari bilan yondashgan
joylar ham uchraydi. Abdurahmon Sa’diyga “marksizm
moddiyunlari bilan ruhiyunlar o‘rtasida sargardon”, deb
nisbat beriladi maqolada. Ammo, adabiyot ko‘ngil ishi
ekanligi hammamizga ma’lum. Biroq sovet tuzumining

markscha-lenincha mafkurasi adabiyot ustidan ham
hukmron edi. Adabiyot ko‘ngil ishi, ruhiyatni tarbiyalov-
chi vosita sifatida garalmas edi. To‘g'ri, asarni xatolar-
dan butkul xoli deya olmaymiz, muallifning maqgolada
tili, istilohi, uslubi va ilmiyligi jihatidan ko‘rsatgan kam-
chiliklari e’tiborga molik. Biroq “Marksizm asosida yozil-
di deb da’vo qiling‘on bu asarda moddiyunchiliq javhari
ruhiyunchiliq axlati ostida ko‘milib qolgan” degan fikrlari
mafkuralashgan adabiyot ta’siridir.

Bundan tashqari, “Bu asar usulsiz, ta'lim-tarbiya
asoslarig‘a muxolif, fikri xatolar bilan to‘lg‘on bir asar
bo‘lg‘onligfi uchun ofgitg‘uvchi va o‘gig‘uvchilarimizga
rahbar bo‘la olmaydur”’, degan fikr ham to‘g‘ri emas.
Kitobda “Vazn va ohang” [3: 57], "Uslubning xususi-
yatlari” [3: 43] kabi bo‘lim va mavzular juda yaxshi yori-
tilgan. Kitobdan o‘quvchilar kerakli ma’lumotlarni olishi
mumkin. Bu asar o'z davrida o'z o‘rniga ega asarlar-
dan biri bo‘lganligi ham fikrimizga dalil. Bu hagida
“O‘zbek adabiy tangidchiligi tarixi” kitobida shunday
deyiladi: “Adabiyot ilmi 20-yillarda janrlar masalasi-
ga e'’tibor bera boshladi. Abdurauf Fitrat, Zarif Bashir,
Olim Sharafitdinov, Sotti Husayn kabi olimlar bilan bir
gatorda Abdurahmon Sa’diy ham janrlar xususida qga-
tor qarashlarni ilgari surdi. “Amaliy ham nazariy adabi-
yot darslari” kitobida ilk bor bu masalaning amaliy va
nazariy jihatlarini yoritdi” [2: 66].

Xulosa qilib aytganda, 1920-yillarning ikkinchi yar-
midan adabiy tangid ancha jonlandi. 1930-yillardan
adabiyot butunlay mafkuralasha borgani sari tangidning
ham ko‘plab imkoniyatlari go‘ldan ketdi. Tanqgidchilik
bu davrda asar mohiyatini, badiiyatini to'g‘ ri ochishga
harakat qilsa-da, tobora adabiyotshunoslik ilmida jadid
adabiyoti va uning namoyandalari hayoti, ijodi chetlab
o'tila boshlandi. Aksar hollarda esa, ularning hayoti,
dunyogarashi, ijodi buzib ko‘rsatildi. “Partiyaviylik va
sinfiylik” degan talab tanqgid va adabiyot boshiga tush-
gan balo bo‘ldi. Natijada, XX asr boshlarigacha o‘zbek
adabiyoti bilan undan keyingi davrdagi adabiyot o‘rtasi-
da katta uzilish yuzaga keldi. Sho‘roni ulug‘lovchi asar-
largina ko‘kka ko‘tarila boshlandi. Shunday ekan, bu
davr adabiyotini, tanqgidchiligini barcha murakkabliklari
bilan yoritish, barcha ijodkorlarning badiiylik mezonlari-
ga javob beradigan asarlarni chop etish, o‘zbek mumtoz
adabiyotiga tutashtiruvchi ko‘prikni tiklash zarur edi” [2:
45]. “Maorif va o‘qitg‘uvchi” jurnali shunday murakkab
davrda mazkur masalalarni hal qilish yo‘lida jonbozlik
ko‘rsatdi.

